
“Lahuta Smart”, nga tradita te
teknologjia, lahuta merr njé dimension té
ri

29 Shtator 2026 | 20:05

Lahuta, njé nga simbolet e identitetit dhe trashegimisé kulturore shgiptare, po hyn né njé
fazé té re zhvillimi. Projekti “Lahuta Smart” synon ta sjellé kété instrument tradicional né
njé format bashké&kohor, duke ndérthurur elementet e trashéguara ndér breza me
teknologjiné dhe inovacionin.

Pérgjegjésja e Muzeut Historik té Shkodrés, Majlinda Lacaj, shpjegon se projekti éshté
konceptuar né ményré té tillé gé té ruajé tiparet kombétare té lahutés dhe té mos cenojé
autenticitetin e saj.

“Sonte patém mundé&si té dégjojmé njé tingull paksa ndryshe apo shumé ndryshe, kjo
éshté né meényren tuaj sesi ju e keni perceptuar, kaluar nga kreshnikét tek kubeti, nga
kujtesa historike e Prek Calit tek kénga e nuses, nga repertori tradicional tek vallja. E né
fakt nuk jané vetém pjesé muzikore. Jané njé déshmi se tradita mund té ruajé identitetin e
saj e njékohésisht té& hapé rrugé té reja pérmes teknologjisé dhe inovacionit”, thoté
Majlinda Lacaj.

Nisma, sipas Lacaijt, lindi edhe si njé reagim ndaj shgetésimit té artistéve t& Shkodrés pér
rmezikun e zbehjes sé elementeve tradicionale dhe kombétare té kétij instrumenti.

“Kur i kam hyré kétij bashképunimi me skuadrén time, kur i kena hyré kétij rrugétimi, kena
hulumtu shumé dhe jena pérballé me shumé raste té tilla t& ngjashme, gé instrumentistét
ishin té detyruar me ba puné té tjera té dyta pér té mbajt familjen, e kjo na nxiti edhe ma
shumé gé t'i shérbejmé késaj plejade, gé t'i shérbejmé edhe késaj tradite gé mos ta Iémé,
jo vetém mos ta IEmé né harresé. Vérteté lahuta &shté regjistru né UNESCO, dhe kjo éshté
njé arritje e jashtézakonshme pér ne, por nuk mbetet vetém aty. Problemi mé i
réndésishém qé UNESCO kérkon éshté gé ky instrument, por dhe shumé elemente té tjera
té trashégimisé kulturore, té vihen né dispozicion té komunitetit dhe rinisé. Té gjenden
forma gé komuniteti t'i bajné té gjalla, t'i pérgafojné, por dhe té vazhdojné transmetimin
ma tej"”, thoté ajo.

“Lahuta Smart” synon té krijojé njé uré mes sé shkuarés dhe sé ardhmes. Qéllimi &shté
ruajtja e autenticitetit, identitetit dhe karakterit té lahutés, ndérsa teknologjia i jep
mundési té reja pérdorimit té saj dhe krijimtarisé muzikore.

Njé instrument i rrénjosur né tradité, gé pérmes “Lahuta Smart” synon té ruajé identitetin
e tij dhe njékohésisht té gjejé forma té reja pér t'u pércjellé te brezat e ardhshém.

